
II - ARABAKO LURRALDE 
HISTORIKOAREN TOKI ADMINISTRAZIOA

IRURAIZ-GAUNAKO UDALA

Eraikuntza, Instalazio eta Obren gaineko Zerga arautzen duen ordenantza fiskalaren aldaketa 
behin betiko onartzea

Eraikuntza, Intalazio eta Obren gaineko Zerga arautzen duen ordenantzaren aldaketa behin- 
behinean onartzeko erabakiaren aurka erreklamaziorik aurkeztu ez denez, behin betiko onartu 
dela ulertzen da, eta horren testu osoa argitaratzen da ondoren.

Behin betiko onespenaren aurka, administrazioarekiko auzi-errekurtsoa jarri ahal izango da, 
bi hilabeteko epean, iragarki hau argitaratu eta hurrengo egunetik aurrera, Euskal Autonomia 
Erkidegoko Justizia Auzitegi Nagusiko Administrazioarekiko Auzien Salan, uztailaren 13ko 
29/1998 Legean aurreikusitako moduan.

Azilu, 2023ko azaroaren 30a

Alkatea
IRATXE DEL BARCO MURUA

ERAIKUNTZEN, INSTALAZIOEN ETA OBREN GAINEKO 
ZERGA ARAUTZEN DUEN ORDENANTZA

I. XEDAPEN OROKORRAK

1. artikulua

Udal honek, bat etorriz Arabako Lurralde Historikoko Toki Ogasunak arautzen dituen uztaila-
ren 19ko 41/1989 Foru Arauak eta 45/1989 Foru Arauak ezarritakoarekin, eraikuntzen, instalazioen 
eta obren gaineko zerga arautzen eta eskatzen du, ordenantza honen arabera, zeinaren zati baita 
tarifa aplikagarriak jasotzen dituen eranskina.

2. artikulua

Ordenantza hau udalerri osoan ezarriko da.

II. ZERGA EGITATEA

3. artikulua

Zerga honen zerga egitatea da edozein eraikuntza, instalazio edo obra egitea, dagokion obra 
edo hirigintza lizentzia lortzea eskatzen bada, lizentzia hori lortu den ala ez kontuan hartu gabe, 
edo erantzukizunpeko adierazpena edo aldez aurreko jakinarazpena aurkeztea eskatzen bada, 
betiere lizentzia edo kontrol jarduera ematea Iruraiz-Gaunako Udalari badagokio.

4. artikulua

Besteak beste, honako hauek daude zergapean:

1. Oin berriko edozein eraikin edo instalazio egiteko obrak.

2. Lehendik dauden mota guztietako eraikinak eta instalazioak handitzeko obrak.

3. Lehendik dagoen edozein eraikin eta instalaziori eragiten dioten eraberritze edo aldaketa 
obrak.

4. Lehendik dauden mota guztietako eraikinen eta instalazioen kanpoko itxura aldatzeko 
obrak.

5. Eraikinen barruko antolaketa aldatzeko obrak, beraien erabilera gorabehera.

6. Lurzoruaren Legearen Testu Bateratuaren 58. artikuluaren 2. paragrafoan aipatzen den 
bezala behin-behinekoak diren obrak.

7. Zerbitzu publikoak instalatzeko obrak.

8. Lur mugimenduak; esaterako, lur erauzketak, indusketak eta lubakiak, baldin eta egintza 
horiek ez badaude zehaztuta eta programatuta urbanizazio edo eraikuntza proiektu onartu edo 
baimendu batean egikaritu beharreko obra gisa.

9. Eraikuntzen eraispena, berehalako aurriaren adierazpena egin zaienena izan ezik.

10. Aparkalekuetarako, industria edo merkataritza jardueretarako, jarduera profesionaleta-
rako eta zerbitzu publikoetarako erabiltzen diren lur azpiko instalazioak, edo lurpeari eman nahi 
zaion beste edozein erabilera.

11. Bide publikoetatik ikus daitezkeen propagandako kartelak ipintzeko obrak.

12. Edozein obra, eraikuntza eta instalazio, ahalmen ekonomikoaren erakusgarri diren ba-
liabide ekonomikoen inbertsioa ekarriko dutenak eta obra edo hirigintza baimena lortu beharra 
dutenak.

5. artikulua

Ez zaie zerga hau aplikatuko higiezinenetan egindako eraikuntza, obra eta instalazioei, haien 
jabari titulartasuna udalarena bada, eta udala bera bada obren jabea.

III. SALBUESPENAK ETA HOBARIAK

6. artikulua

Zergatik salbuetsita daude:

a) Zergari lotuta egon arren, eraikuntza, obra edo instalazioaren jabeak estatua, autonomia 
erkidegoak, lurralde historikoak edo toki erakundeak badira, ez zaie zerga ezarriko baldin eta 
zuzenean errepideak, trenbideak, aireportuak, obra hidraulikoak, herrietako eta bertako hon-
dakin-uretako saneamenduak eraikitzeko badira, organismo autonomoek kudeatzen badituzte 
ere, inbertsio berriko obrak izan zein mantentzeko izan.

b) Eraikuntza, instalazio edo obraren jabeak Arabako Lurralde Historikoko kontzejuak badira 
ez zaie zerga ezarriko, haren helburua zerbitzu edo erabilera publikoa denean.

c) Ondasun Higiezinen gaineko Zergari buruzko uztailaren 19ko 42/1989 Foru Arauaren 
4. artikuluko 1 .apartatuko k) letran jasotako salbuespena aplikatu behar zaien ondasunetan 
egindako edozein eraikuntza, instalazio edo obra egitea (Euskal Kultura Ondareari buruzko uz-
tailaren 3ko 7/1990 Legearen 2. artikuluko 2. apartatuko a) letran aipatzen diren monumentutzat 
hartzen diren ondasunak).

d) Ureztatzeko sistema jartzeko egiten diren eraikuntzak, instalazioak eta obrak, baldin eta 
Arabako Foru Aldundiak onartutako ureztatzerako planaren barruan badaude. Salbuespen hau 
ureztatzeko sistema ezartzeko zein artatzeko eraikuntza, instalazio eta obrei aplikatuko zaie.

7. artikulua

1. Honako eraikuntza, instalazio eta obra hauek egiteko hobariak ezartzen dira:

a) Ehuneko 90eko hobaria emango da ezinduen irisgarritasun eta bizigarritasun baldintzak 
errazten dituzten eraikuntza, instalazio edo obretarako. Apartatu honetan xedatutakoaren on-
dorioetarako, ezindutzat hartuko dira legezko ezaugarri hori ehuneko 33koa edo gehiagokoa 
dutenak. Hobari eskaerari honako agiriak erantsi behar zaizkio:

— Mugikortasunari eragiten dion minusbaliotasunaren ziurtagiria, Arabako Foru Aldundiak 
edo beste erakunde eskudun batek emana. Ez da nahikoa izango balorazio taldeak emandako 
irizpen tekniko-fakultatiboa.

b) Ehuneko 30eko hobaria emango zaie eguzki energiaren edo beste energia berriztagarri 
batzuen aprobetxamendu termiko edo elektrikorako sistemak dituzten eraikuntza, instalazio 
eta obrei. Hobari hori aplikatzeko baldintza izango da beroa sortzeko instalazioek administrazio 
eskudunaren homologazioa duten kolektoreak edo berokuntzako eta ur bero sanitarioko (UBS) 
sistemak izatea, eta indarreko legeriaren arabera inbertsioa nahitaezkoa ez duten kopuruen 
gainean aplikatuko da soilik. Instalazioek homologatuta egon behar dute eta EEEk eta IDAEk 
instalazio horiek diruz laguntzeko eskatzen dituzten araudi tekniko guztiak bete behar dituzte, 
eta homologatutako enpresek instalatu behar dituzte. Hobari eskaerarekin batera honako agiri 
hauek aurkeztu behar dira:

1. Idatzizko eskaera, higiezinaren identifikazioarekin.

2. Jarduketa proiektua eta ezarritako baldintza guztiak betetzen direla frogatzen duten agiri 
teknikoak.

3. Instalatzaile homologatuaren ziurtagiria.

4. Aprobetxamendu elektrikorako instalaziorik egonez gero, elektrizitate enpresarekin sina-
tutako kontratua eta instalatzailearen buletina aurkeztu behar dira.

c) Ondoren adierazten diren ehunekoen hobari bat emango da birgaitze energetikoa helburu 
duten eraikuntza, instalazio edo obretarako, mota hauetako etiketa energetiko bat lortzeko:

— A motako eraginkortasun energetikoaren etiketa: ehuneko 60.

— B motako eraginkortasun energetikoaren etiketa: ehuneko 40.

d) Ehuneko 50eko hobaria emango zaie 65 urtetik gorako pertsonei, etxebizitza baten jabe 
badira eta beren bizigarritasun baldintzak hobetzen dituzten egokitze obrak egiten badituzte 
(oztopo arkitektonikoak kentzea eta irisgarritasun elementuak jartzeko beharrezkoak direnak 
kentzea) beti ere etxebizitzan erroldatutako pertsonen urteko errentek honako hauek gainditzen 
ez badituzte:

— 1 pertsona	 10.000,00 euro
— 2 pertsona	 20.000,00 euro
— 3 pertsona	 30.000,00 euro

Hobari eskaerarekin batera honako agiri hauek aurkeztu behar dira:

— Etxebizitzan erroldatutako pertsonen familia errentaren aitorpena (familiako kideek PFEZa-
ren banakako aitorpena egiten badute, familiako kideen banakako oinarrien eta kuoten baturak 
osatuko du zerga oinarria eta kuota likidoa).

e) Ehuneko 95eko hobaria emango da eraikinen birgaitze integrala (birgaitze energetikoa 
eta irisgarritasuna barne) helburu duten eraikuntza, instalazio edo obretarako. Horretarako, 
energia birgaitzeak helburu izan behar du A edo B motako energia eraginkortasunaren etiketa 
lortzea. Indarrean dagoen legeriaren arabera inbertsioa nahitaezkoa ez duten kopuruei soilik 
aplikatuko zaie hobaria.

2. Lehen apartatuan jasotzen diren hobariak subjektu pasiboak obra bukatu aurretik eskatu 
behar ditu, eta hobaria jasotzeko beharrezkoa den dokumentazio ziurtagiria aurkeztu beharko du. 
Behin obra bukatuta, zergaren likidazio osagarria edo behin betikoa egiten denean aplikatuko da.

3. 1. apartatuan aurreikusitako hobariak ez dira aldi berean aplikatuko.

IV. SUBJEKTU PASIBOAK

8. artikulua

1. Pertsona fisikoak zein juridikoak, eta Arabako Zergen otsailaren 28ko 6/2005 Foru Arau 
Orokorreko 35. artikuluko 3. apartatuan zehazten diren entitateak, eta testamentu ahalmen baten 
edo usufruktu ahaltsu baten faltan gauzatzeke dauden jaraunspenak dira subjektu pasiboak, 
eraikuntzaren, instalazioaren edo obraren jabeak badira, horiek egiten diren eraikinaren jabe 
izan ala ez.

Aurreko paragrafoan araututakoaren ondorioetarako, eraikuntzaren, instalazioaren edo 
obraren jabetzat joko da haiek egiteak dakartzan gastuak edo kostua ordaintzen dituena.

2. Eraikuntza, instalazioa edo obra subjektu pasibo zergadunak egiten ez badu, haren or-
dezko subjektu pasibotzat joko dira horietarako baimenak eskatu dituztenak, erantzukizun 
aitorpenak edo aldez aurreko jakinarazpenak aurkezten dituztenak, edo eraikuntza, instalazio 
edo obrak egin dituztenak.

Ordezko subjektu pasiboak ordaindutako zerga kuota eskatu ahal izango dio zergadunari.

V. ZERGA OINARRIA

9. artikulua

1. Zergaren oinarria da eraikuntzaren, instalazioaren edo obraren kostu erreal eta benetakoa, 
eta halakotzat hartzen da, ondorio horietarako, gauzatze materialaren kostua.

2. Ez dira zerga oinarrian sartzen Balio Erantsiaren gaineko Zerga; araubide berezietako 
berezko beste antzeko zergak; eraikuntza, instalazio edo obra horiekin loturiko tasak, prezio 
publikoak eta ondare prestazioak, publikoak eta tokian tokikoak badira; ez eta profesionalen 
soldatak, kontratistaren enpresa etekinak, eta, zorrotz hartuta, gauzatze materialaren kostuan 
sartzen ez diren gainerako kontzeptuak ere.

3. Udal teknikariek zehazten dutena izango da zerga oinarria, udal baimenik gabe edo eran
tzukizunpeko adierazpen edo aurretiko komunikazio gabe hasitako eraikuntza, instalazio eta 
obretan.

VI. ZERGA KUOTA

10. artikulua

Zerga honen kuota ateratzen da zerga oinarriari eranskinean zehaztutako karga tasa aplikatuz.

VII. SORTZAPENA

11. artikulua

Zergaren sortzapena eraikuntza, instalazioa edo obra hasten denean gertatuko da, nahiz eta 
dagokion baimenik ez eduki edo erantzukizunpeko adierazpena edo aurretiko komunikazioa ez 
aurkeztu.

VIII. KUDEAKETA

12. artikulua

Subjektu pasiboek ondokoak aurkeztu beharko dizkiote udalari: aurreikusitako obraren 
burutzapenaren kostua, bidezko elkargoak behar bezala ikus-onetsia; obra kontratua, adostu-
tako aurrekontua edo jabearen eta obra egingo duenaren arteko beste kontratu motaren bat. 
Aurkeztutako dokumentazioa oinarritzat hartuta zergaren behin-behineko likidazioa egingo da.

Halaber, eraikuntza, instalazioa edo obra hasita badago, berdin egingo da behin behineko 
likidazio hori, nahiz eta lizentzia eskatu, esleitu edo ukatu ez izan, edo erantzukizunezko dekla-
razioa edo aldez aurreko komunikazioa aurkeztu ez izan. Proiektu bat handitzen edota aldatzen 
bada ere hasierako aurrekontuaren aldean kostuan gertatu den gehikuntza aitortu beharko da.

13. artikulua

Behin baimena emanda hasierako proiektua aldatzen bada, beste aurrekontu bat aurkeztu 
beharko da, behin-behineko beste likidazio bat egitearren, hasierako aurrekontuari gehitu zaion 
zenbatekoaren arabera.

14. artikulua

1. Benetan egindako eraikuntza, instalazio edo obrak ikusita, eta horien kostu erreala eta 
benetakoa kontuan hartuta, udalak dagokion egiaztapena egingo du, eta, beharrezkoa bada, 
zerga oinarria aldatuko du, behin betiko likidazioa egingo du eta subjektu pasiboari dagokion 
zenbatekoa eskatu, edo, hala badagokio, itzuli egingo dio.

2. Aurreko apartatuan ezarritakoaren ondorioetarako, obra amaitu edo obraren behin-behi-
neko onarpena eman eta hurrengo hilean, horren aitorpena aurkeztu beharko da udal adminis-
trazioak emandako inprimakian. Horrekin batera, obraren zuzendari fakultatiboaren ziurtagiria 
aurkeztuko da, dagokion elkargo profesionalak ikus-onetsia, ahal denean; bertan, obren kostu 
osoa ziurtatuko da, proiektuaren eta zuzendaritzaren eskubide fakultatiboak, industria onura 
eta hortik sortutako gainerako eskubideak barne.

3. Aurreko artikuluan aipatzen den nahitaezko aitorpena eraikuntza, instalazioa edo obra 
amaitzen denetik hilabete pasatu baino lehen ez aurkeztea zergen arloko arau haustea izango da.

15. artikulua

Zergaren likidaziorako, ondorio berak edukiko dituzte administrazio isiltasun positiboaren 
bidez ematen diren baimenek eta berariaz ematen diren baimenek.

16. artikulua

Udalak zerga honen autolikidazio prozedura ezarri ahal izango du, eta prozedura hori 
ezartzen den egunetik aurrera subjektu pasiboak obren aurreikusitako kostuaren autolikidazioa 
aurkeztu beharko du nahitaezko obra edo hirigintza lizentzia eskatzearekin edo erantzukizunpeko 
adierazpena edo aldez aurreko jakinarazpena aurkeztearekin batera.

17. artikulua

Lizentzia baten titularrak edo erantzukizunpeko adierazpena edo aldez aurreko jakinarazpena 
aurkeztu duenak obrak, eraikuntzak edo baimendutako edo jakinarazitako instalazioak egiteari 
uko egiten badio idatziz eta berariaz uko eginda, Udalak egindako behin-behineko likidazioa 
osorik itzuli edo deuseztatuko du.

18. artikulua

Zerga borondatez ordaintzeko hilabete izango da, likidazio jakinarazpena jaso eta hurrengo 
egunetik aurrera.

19. artikulua

Toki Ogasunak arautzen dituen uztailaren 19ko 41/1989 Foru Arauaren 58. artikuluan eta 
Toki Ogasunak arautzen dituen martxoaren 5eko 2/2004 Legegintzako Errege Dekretuaren 
156. artikuluan ezarritakoaren arabera, kontzejuek parte hartuko dute beren herrian egindako 
obren eraikuntza, instalazio eta obren udal zergan, baldin eta ekitaldian zehar likidatu eta bildu 
badira. Hobariak kendu ondoren zerga oinarriari ehuneko 0,80 aplikatzearen emaitza izango 
da dagokien kuotaren zatia.

AZKEN XEDAPENA

Ordenantza hau ALHAOn argitaratu eta hurrengo egunean jarriko da indarrean, eta inda-
rrean egongo da aldatzea edo indargabetzea erabaki arte.

ERANSKINA

TARIFA

Orokorra(Eraikuntza, instalazio edo obra mota ehuneko 4

Eraikinen eta eraikinen birgaitze integrala ehuneko 2

Autokontsumorako energia-instalazioak ehuneko 2

Irisgarritasun-baldintzak errazten dituzten instalazioak edo obrak ehuneko 2


		2023-12-15T07:06:44+0000




